
abrid

a tillas g ay imal n umkkusu n tifawt

1y asn bdry azal ar kullu giti ttbrramn

a nnan ay ur ngi mad ttannay tafukt

nlla y tillas aylliy ar nttannay tifawt
ssnn is nssfaw ajjin azal izzu d fllay

a yag"i uzal ad 1y1 sul ifl yar s umarg
inhaccam d yid iggammi ad d ittay tafukt
a tillas da nn immal unmmal i yimal inu
nttnti ay nufa ayaras iddan ar tafukt
ikkis any umkkusu timlsa s tiddas

issls ay tinzgit issyli iyi s tagant

nkki da isawaln da gis inna saswa any
mlan any nn i wagrzam ngn y tama nns
a nufa nn gis ibnkaln summrn tafukt
ndru disn tamlla tagnza ad asn kkaty
nasi tn f imggrad ar sisn ttjaray
wagrzam da tksudm yusi iy1 y tagant
nttan ay imlan ayaras iddan ar tafukt
ntta da s ttinim ihrc ay lkmy tulluyt

a tazzant iy km id turu mam ar tallamt
ur ar ttiksudt amr tudrt ur imnawayn

da tallamt nkk as mqar a yalla imttawn
1y mqqury ng awlk ur nssin may ra nn ndr
giy zun d alxnc ilan idarn sul d ifassn
ar nttnfki ngr warras nsihi 1 tasukt

nsbr y ixf inu yan ay iran izur any
smunn ay tubbac ifl ku yan 1 udis inu

a tilawt ifryn ka y ddrn ismummuyn
gar iswingimn ssrmin ay nrmi imttawn
nsmammi f tillas igg"iz d wayyur tama nw
inna any ayaras ann tram nzwur awn

a tifawt ayaras n tudrt ay tmmalat.

agadir n yiyir

agadir y ass 1li biddn usin asatur

utn s uzur y wakal yayl s ignwan

iggall as ar usin id bab n takatin

ar ittay laz idi fad ittay ayiluf

mac izra id bab nns ulln gis afus

wanna d dar imikk irin ad t awin ar nn ittaggug
issn mad d idr ggammin icumac ad t asin
drn akk" iyrman issdusn tannalin

iz d aeric n tallayt ur tn 1yi yat

tyrman biddn tiddi nnsn ddrn 1 wakal
igudar udrn 1 yirgazn d tmyarin

nyama d giy igigil ur ittafn yan

zun d nkkin zun d agadir ilkm ay ufus
iggut ukuray i1 tarwa nw kkan afus

a wanna iwalan uggug yasi tasarut
wanna yay fad ar issay timqga n waman
tnkr tndra y mddn gan kullu tayuyyit
agadir ha nn issutr tilila gitny

ar allan f icumac isbiddn tannalin

ad ur izr amrcic issukf tiyrbin

1s irwa ugadir 1y ur yiwl s ignwan

ad akk" inyubu wadu nns y iggi n wakal
arraw nns ur jju gis tastwa tirmt

ufn ismdal 1y ittrfufun y gar ussan

ig inbgi ddu n wakal ufn as tissrgam

a yan ittinin ad t awin ar nn ittaggug
anaw nnk af ur iri ugadir ad ibidd

ma f ur imsasa wakal d mddn gis illan.

ahh inu

afa lliy trya tifawt ur t yusi yan

akal af ittrs ur any tudrt

is ay ilkm iggi n tasa sul nfiss
tabyaynust ad giny izzadn aztta fissay
taru giy naru tayya nrks d isasan

ass nna nfrk bduy ixf inu d ifalan

1y a ttmnidy tifawt rwly i tillas

ahh inu lliy y ngr mnnawt tyarasin
adu nna d iddan ar giny ittak"r kigan
ifr nna d giy igrn izzIf tn usmmid
immut umzil anud ikcm t inn uk™rram
1y yad irya mad dar tasa n iymdan
tawada n mit a rad day tarmt a yadar
a man agnza a ra k ismass a yabnkal
ncca k™nt a tamimt y ufus n wiyya
imma winu timrzag ka d iyi ttarun

ur a kkrzy igr da y nsmuna tayafut
yan issnn i tudrt rad gisnt ilin

idaw ubrid a lliy iklula s uznzar

1y ur tnsa takat rad nn tak"i f usayur

a maccan a tagut ayyur ur rad gim ntln
1y idda ar kiy izun irzm d 1 tifawin
tasutin ad nttmkilil ngr imudan

azur iy iggummi ad d inkr yuf iy iqqur
yan immutn nadr asn y ismdal nttu t
nttay afran ngratny iddu d uzawad

ar ittali f iglmam fln ay irafan

ar ittali f tyafut fln ay azarig

ar ittlli f ad ur ig yan iknna ran

ar ittili y ngr sin f ad ur msasan

ar ittlly aynna d nsmuna s idudan.

anufl

tasutin ad nttidu y tillas ur nssin
igzzazn ay 1yi iga udar ssrmin ay

ar diy ittzi ixf ad inu nffay ayaras
yufa d tussna nns tugr tad 1li as mliy
islm udar y tagrst ur ay ttiniy ahh

ur jju nbidd ad nissan mani y a ttiduy
yan ur izran azal manik s rad t yissann
a mqar nusi tifawt ur nssugg"i yat

is hlli sisnt iduf wayyad ayaras

ayyur imun d tafukt ur a sul attun
msansan y ignna fln tillas 1 wakal
azrg ikkusa taqqurt ira ad tn izzad

yan iran ad tin issagg" yut as idudan
nssumm ak"fay s tagqurt nkkusu tazit
yan ifissn inna as ixf nns g anafal
yiklli k zzan ywid ak akk™ ssutlnin

a ywid ittbrburn mac ur jju sawln

yan ur irwasn tasut nns ig anafal

mac nga inafaln dar tug"t n wiyyad
nyal is d a ddunit id wa nw ka d giwnt
mad issnn mani gikny tlkmt a yisid
yan km imdin a tamimt ka d srm ittllin
yan imyarn asmmid ur sul a t issihil
1y ira ad t iny rad iyr i mad ikkusan
mlin asn adfl ad gisn ittarm tudrt
ikkusu tillas ar ittmay d tifawt.

azrf intln

azrf iy gan mgal n yan ur ad tn irin
mknna s ufan ad nn ismatti timmuttal
1y ittaf timuzunin iskr amnear

ad isnfl abkkad ig t inn d mkda ran

ad sul ur tamnt tiddi ula tumnt awal
ula sul amtta n walln ula timlsit

ku yan ur ay ttyawaln amr timimin
wanna mi tmdi tmdayt ar ittrfufun

a yan ietrn ar iqqrm tida nn ur itam

a wanna mi qqdnt tgrin y uk"ba rad tnt issuss
ha nn ur ay sul ittannay mani y ay ttarnt
bugadu icatrn iga i yimi nns tasarut
anct ad 1li usin y takat ad yusi n waman
1y yad trya tfduddi ssnn ad tnt issns
ig"rramn ggammin any 1 wul asafar

ur ufan aylli ttadny mqar ay ttaran
imikk ay mlan illa iyi ngr 1yi d unarag
smaglln iyi f g"ma ad any ur iffay afus
inna iy ur tnhamalm rad tkkim afus
iziwaln ur mlan i yibukadn ayaras

ku yan ar yaddr saha d mani y as llan
ur ad sar namn tifawt ur igan azal

yuti mad giny ttawi mad gisnt iwiy
ayaras da s a ttlliy ar sri ttllin

ur ug"'in ad ay ig izri nns mad uruy

ur anniy man isafarn iffay umllad

ur zriy mani tffayt a timmuttal

azrf iddyn y idrfan ur ad t 1siggil
ayaras da srs iddan gan ay isiwan

iy ur trfufnt tamumt ur awn sahan

irty nkki tayamin utcy ar akal

zuzzrn i mddn asin imndi fln ay alim

ilammn zmanin ad any ukan issutln

rad awn mly ma y nn inzza wawal nnay
nsul ar ntqql s Imut nttu tudrt

a willi nn srfay ad ay siggln izrfan

willi ay tmla tafukt inu ka d ufan

iy nfrk ar nsiggil tilli nn iyaman

ma ra mu nfrk i1y ur nfrk 1 tilli lah.

ids n ufrak

1qqlb ufrak mad urrin mddn kkan afus
tasa lli ttay tgudi ka y ittrgigiy

amud inkr y idrfan yag"r tn warrat
rksnt tmzin d wakud ur nttmyakaz
iyama nn imndi y ufran ur ay nffrn
wanna d iqan ad t ifrn rad kkin afus
azrg inu ur ihrc am ad zzad awal

ku yan giy inna d ixf nns kkan afus
yan tlkm twala y uzrg ar izzad arras
nkki d ixf inu d umayuz ann iyaman

y aylli any mlan nra t nfl y aylli ran
rwln imziln fln iyd ar ittnbittil

fln amrgug lluzzun alln t ijawwan

mta ka imun isnfad ur jju tn lah

afgan imdudi mdurrin ur issn manik
as rad isti tayarast 1li rad d imun

azrg inu igllin inyuba as ufus

yan iran ad gis izzad ha nn ur as ufan
iy yad imun imndi nny af ak nsawal

a bu tlfyin smun at ik"rccad nnun

afus nnk ihrc ar isnunuf i winnay

ma y k'n saswa d ywid ur yurmn iglzam
ha nn attan nnk ur t issyafa amr kyyin
is ka giy anafal iflufan ar allay

da ttinin ma mu ggummin mddn ad t nnan
immi inu a nkki da am igan anafal

lliy nsugg”l tasammrt y uflla yattuy
nga nn iyrad i wada iran ad yall awal
yan iylin amzn awal utn srs akal

immi inu a yimmi mad am iran awal nm
tarwa nnm wida turut ad k"nt ittrzzan
da ttasin abhtut iy yattuy ar ittuff

tizi nna nn ilkm afa ar k"nt id issusus

ur issin iy km issuss is ay ittasus

tamlla nnm a yimmi tugr akal ula awal
immi max ur a tallat inufl yiwim

nzznza km yad mta ur idus uzur nm

lliy nggammi ad km nssukf Isy awal nm.

immi d uzwag

immi nw a yimmi da km inn ssihilay

ass nna udny afus nnm ad ay ittrwun
kmmi ka f rad smammiy a mqar ussry
tudrt nnm aynna gant asunfu fllay

amalu nnm ad t ur nffay ha nn issmyar ay
kmmi ka f a ismummuy warraw ar allan
afus nnm a yimmi gan tamlla fllay

1y a iyi issilif ar nttettu tigudiwin

awal nnm gan i wul inw imurig iddrn
yay iyi fad imzzay a yimmi ran awal nnm
awal n kra illan ur ay kkisn fad

ur nsurf 1 uzwag ismatl iyi fllam

azmz ad a yimmi gan tammara sitny

ar sitny issmsad uxsan ira ay ittay

ar ikkat mas n wazzan yut ula babas

yan ur issinn ad dis ittmuttul ad t issiff

ur issin igigil ur issin ag"tram

a wanna d yufa laz iskr gis ayaras

iggull uzmz ad a sar d usin akuray

yinna nn srs nkka kkin d yinna nn ur ntam
ur nsurf i mad t id isisn fllay

illa gis yan wanaw iga y mk 1li ran

ur issin yan ur ikka tinmal n yan

amr tiyrad n babas as ittmkilil

yan ittutn ar ttfissasn ur ar sul allan

a wanna f rad tsmammit ur a k"n ttannayn
yan ifrkn ad iskarn d is iga anafal

amarg nnm a yimmi ahh inu ar iyi ssallan
ur sar nksud mla sadmry i wawal nnm

a mqgar km yay umarg inu ma y ufiy

ad nn srm agg"iy y tizi da y flla tallat

ad iyi tssut afud nnm nastwa fllas

53



iga ay uzwag izikr y umggrd nnay

ar nssntal y ulawn amr timudan

ar nttamum Yy tizi y igdl usafar

yan ifrkn 1 waggas inw ar as ittlgqam.

itran

mani d tkkam d mani tram a yitran

is d ignwan ay tllam niy d ikaln

is d ad nisfiw ad tram niy ad k"n ttannayy
yan umanar uk'rn izri inu yawi tn

iffy udar illi y ann akkan s tifawt

ur gis tyama fln ay tillas iggutn

mnck ad nlaga d imanarn ar snufuly
ddiy s ignwan ur nssugg"a tama n idarn
anlli inu rad ig zun d iy ar iyi tssaggugt
yilli yazn tazt inn yilli yaggugn

mad giy tram a yimanarn is d ad nayl
nkki nit ur nssn mad riy a tifawt

ufiy d akk” mddn tillas ad nn ttyawaln
yan ur ig"inn ar isg"an mddn s iwaliwn
azzl d a yazal ha nn ids issrmi any

a ur ttknad itran ur gan i tifawt

llan y ignna attuyn aggugn tammara nny
ittyakar ay izri ddan dar imanarn

mit d ubnkal af nttak"] ur a iyi kkatn

ar yila rad nrar izri inu s ikaln

nsgl tuna tilli y d ittar udar inw

ad d nfl tudrt iziln 1 warraw inw

yan ilan atig ad tn yili y tgmmi nns

ar nctta takurayt ur tga tinu

tga tin wamun imun flla waga nns

nfrk 1 wattan nml tn 1 yixsan inw

yin diti tannukmut ar ay zziwizn

nfrk ur nfrk yuf any ids taqqurt

tafukt ha nn ayyur izra tada nnunt

inza sul ajjin tillas i war nm

is akk™ ikabr f wakal y"in iznzarn

ittu is d ayyur n wattan 1li darsn

ur gisn ma y istara ignwan ilah t
anf a yayyur ha tifawin y tafukt.

lalla tamyart

ggawry mnid n baba ar sawaln nnan ay
rad awn bdry a yiwi tilli tt inn ikkan
lalla tamyart tmqqur flla ma y ufiy

ad ka nsawl amr f imikkik 1li d ufiy

da grrant astta skrnt timlsit

tawi d tuga tzdm d tall tagg"at tasi tnt
tazzl s unwal ad 1yi fkint ayrum n tmzin
inwa y inkan yimim imun d tmkilin

yat illa gisnt wudi yat tlla tammnt
tayyad argan ifassn nns ad d ikka mayann
amk nna cciy dfay nn fllasnt tazzanin
tsduqr nn srsnt izza tra ad taru mammas
tazzl rad tg 1 warraw ann nannas iy ilul
tnawl sul mas kfint as y usafar imikk
yak"i tnt wattan nkrnt i twuriwin

ur jjun d ayt tmazirt ad ittinin ahh

lalla tamyart tlla ccifa y ufus nm

yan yay ungaz iy tnt inn ilkm ad jjin
yat tgdurt ad srusnt f udis ns nkrn
ssummnt ikd y wammas n tidt 1li ttadny
crdnt ay gint isussar i tyrad nnay

asyar n uyjdid gzint y ilm nnay

1y yad irza yan iqgn t wayya s uyanim
afulki nnm a lalla gan tisnt i warraw
illuzza ug"rn akk" ikaln ug"rn ignwan
aznzar nnm ssfawn ftayn iyi tillas
arraw nnm i1y km ur irwas kkan afus
lalla tinhinan amar tnt id issugg”an

ad k"nt izr warraw nnm yag"m gikm imikk
a lalla tihyya nalla yam 1 tidt

wanna d ik"tin Imut nnm ur tn inn irur
a wanna k"nt izzimziyn a mi tt ur ufiy
arraw nnm ha nn idr mac ila tammazin
udrn am ismdal ar ka fllam allan

azn d izmaz 1li y rad d surrin izrfan
nk"ti d tummyra n lalla y isuyas

fk iyi a lalla amggrd nnm ad srs nttirir
da ttiriry ar ittak™i ul inu s imurig

ar d ittar umtta inu drn ssun akal

nag"i sul amr turart nnm y isuyas
turart nnm iskarn y yiwim agrzam
max a lalla tbbit nn fllay urar nnm

iz d is ur tssnt iz d ntta ay skry imiss
ar srs nkkrz ulawn qqurn zun d alus

1y rad nmmt ajj iyi y uk"ba nnm yuf akal

itran n ignwan ad d ak"in ad iyi sllan

nzi d ixf inu

a nttas nit a middn y tizi lli y nduy
nddr nit sul ar nqqaz y ismdal nnay
nga zun d yan ibiddn y ngr wida g"nnin
amr nkkin ad immal udad n ku yan
irty ad ngn macca ids ur ay awin

irty ad nmmt nafud nfl d akk™ akal

1y ur nttaf izrfan yuf iy ur lliy

nkkin ur giy inigi f walli tn yattun

adu d wakal d waman gan akk" inagan
iy ur nukz tilawt nddr y ibadan

1y ur nssn tifawt nkcm 1 tillas

nffi tadsa aylli y nggammi ad sul allay
taru tadsa inu taqqurt issds as awal
nzi d ixf inu yak"r any amalu yawi t
nbidd ifl ay iddu, y"in imula n wuccan
takndawt a yixf ad inw ur asnt nssin
ur ug"iy a yamalu inu ad dik msasay
macca ixf inu kkisn ay ad dik ur nmun
ur sar gay mklli ran ur as nssin

tanit inu tmsasa d wul inu fllay

a syan ixf inu ssmyurn asn tisrgam
nkk ismg n tanit inu ar iyi ttmrrat

kra nn ihban y wul inu ur a t nssntal
ur nssin ad knnuy ixf 1 umalu n wuccann
nmyar azwag y tasukt izug uyaras
tzug ay tanit a winu mqgar nmun

izug unlli imyar uyiluf ay ikkus

ar nttadr 1 tasa tyilf nskr is mmry
izday waga tnna 1yi tanit ifssus

iy nra tudrt nssumg i tanit nmun

ur any issiwid wakal iy ndudin

gar awal ay ittmrratn ur d gar azmz

mani y rad nn fly amalu inu ad dis ngaray
anflus n umayuz inu nttan ad t igan

yat y ay inna y"“yat acbar g d anazar
tanazarat ngr iyi d ixf inu tuda yay

ur nssin ad nsmummuy amr f idrdar.

takniwin

ha nn a takniwin ad ittzin f tmnadin
timukras ur d tazit ad tnt ifssin

a tad yukin f tad 1li d tufa s izwar

ad km yuda ha nn tarwa nns ad am igan atig
tga yam tawayya sul ur tt gim igum
ssudn ixf 1 lallam a takna tknut asnt
tsslmd am tamlla ma mi t jju tnnit

kullu mad gisnt iziln is a tn ttak"rt

kra ihren gim nttat ad tn yusin

a takna ar k™nt tssimyur lallam ass ar ass
kmmin ar srsnt tkkatt akal ass ar ass
afulki nns imqqar ur sar tnt ufn walli gim
tarwa nnunt y ass ad yan innan i yan
immi tuf mak s kigan yasi timitar
tssallat 1iy1 a yimmi inu y ass 1li tallat
itmma uzidr 1li gim tizi 1li ttinit

ahh a takna inu kmmi ka d iyi igan attan
ar akk™ addran middn afulki inu amr kmmin
tssrgmt iyi s gar ils ur rad sul nfiss

frkn am akk" willi turut mad as takkat
ad zwar as tmmalamt ar gis itturray
asqsi nna mu sllan ar tn issrk™as

ma f ur ikks iskraf ig idrfi sawln

ibdr askk"rd n mas yili asnt asafar
afulki 1li tt issusmn y ass ad ifl tnt

y ass a y trmi tggummi ad sul ttrqqas

tra ad tg tag"mart macca yuru tt usrdun
tga iy d gar yasi tnt yiwi f 1yil nns

mta d ur d yiwi yiwis ur tt gis iwin

tufa t inn ka tnna yas yiwi tawi t akk”

y ass a y issn is tga mas ar ay isiggil

srs 1yi a yiwi tajjt iyi nmyar a ka

nkki ddry a ur tiksudt ur ay nttmtat

kyyi as nksud a k tak"r tanna k™n yufan
yuda lliy ka tssnt is d nkkin ad k"n yurun
tayri n yiwi tug"r dari akal ula awal
tmqqur tidt n tafukt as a tt nttannay
smunat a yiwi anlli nnun d izuran nnun
ha nn tikni ar k"n tssimziy ur awn t nniy.

talalayt n lalla

ssfldy 1 wurar nnm a lalla ar nalla bla riy
taylayalt n tlalayt nnm tgg“iz y wul nny

is d asafar n wattan inu ad gikm illan?

is d anzgum ad nn iggrn i umfta inu ngin?
is nit tssyafat tamadunt 1li ssyafay?

niy d nkki ka y igg"iz umarg ar asn allay
tidt nnm a lalla tssalla ulawn dlalin

isli igqurn tssallat tn issngi aman

sul tillas ay a ttirirt s imikk n ug"rd

idrusn tssntl tagqurt iggutn n wurar

adrar n drn islla yam ifsi ig akal

ikf ajddig i wafa d iybula nginin

irwa yay umtta n umarg issurd ul nny
tzdart ad tssallat a lalla tidt ur yallan

1S nit tssnt is tga turart nnm imiss

ma s a tkkatt anbbad ar d am ikf azrf
amta d a lalla is darunt azrf nattuy

1y a ncnubbuc y imurig nnm ur sar d nffay
turart nnm ad d yuk"in ar ul inu tutt s uzur
a yasmammi nujja k ur nssn ma y ra k awly
tzdar lalla ad tssn mad ay iskrn mk da giy
ur d anzgum n wurar asmammi n wawal
dufy ajddig nnm fsan ifl adu 1 wakal

ffy amt a tagudi idmarn inu da y tllit

mmt a yan iran Imut ixf inu yran ay
sadmry as tawalat ad ad ay sagg 'mn

riy tudrt ad tnt drun mddn 1li cwanin.

tidrfit n umksa

a tamimt 1li ttafay y ug"ns n wawal
ass ar ass ar ittlggam y wul inu tumrt
a tizza n wussan ihrcn ad giny ittarun
turrgza da giny issrwaln tikssad
ssutln wuccan i yizimmr inu f ad tn ccin
lliy anniy sar ttcan ad tn ccay nkki nit
amksa ur a nn ittmyur amr y imudal
yinna y ik"da tidrfit ay a nn ittirir

afa n udrar issugg"a d gisn taganin
ihuc i tattn da nn ikssa ar d tnt d awin
izr d ajddig y wanawn ikl y imuzzar
a yanir a yamksa a bu twallin zrwalnin
sudat agmum nra gik talyat ithyyan
imugir n tgmamin ur ittaf anaw

nkki ssier da gitny ka f usiy allun
amma ha nn tayssa kyyi ka asnt issnn
tamassayt n wulli tinnk ar tnt ttawit
tajjit ay tikssad 1y tiwnt 1 tillas
nyama d ngr waywaln ar nttrfufun
tumrt iy dik mmaqqary ad gisnt 1liy
g"rdy d walfiwn n tagant ur iyi ssihln
ur nssihl asmmid ur ad iyi sul iqqay
rway ad nmun y tagant nzr talatin
nhuc i wulli najj uccn ar ittndillif

ur hmiln ahyyad nny ar tn issrwal
imurig n tgmamin ur ay issrmay
amksa iy any tmyart ur sar rad k™n fly
tidrfit a rad ay imsun nhuc asnt

nttat ad ira wudad igllin s tafatin

af izug tiyattn d ad tn ur iqqay ufus.

tidrfit n urar

ayyuz nnm a lalla tzdart ad ttirirt

tizi lliy nssfld i lalla tnna alal alay

ar ittak"1 wul inu s umarg n wurarn
nqqs i ileyad issfld ay udrar n tazult
yrin d i waman n umtta rizn d y tagqayt
idr d y tidt issu ajjig utn d s ulawn
mmyin kduy nn gisn tudrt n wurarn
awal nnm a lalla ad izzman ixndallasn
ywid iran ad am adrn ar k"nt ssimziyn
rzm igg"ura lli km inn irurn s ig"nsiwn
ha nn timmuyra nnunt ad giny issryn tifawt
is nit tssnt a lalla yan uzmz is nit tmqqurt
yan k"nt issntaln a rad jdrn isufa nnm
urar iga asnflul ar ittili y ulawn

ul iyusn ha nn asafar nns y urarn

ttirir a lalla bdr tammara nnm y umarg
ur ugiy ad tamzmt rribab ngr ifassn

skr gis imiss ut srs kra km izziwizn
asmammi 1li dars illan rwasn iyi winnm
yikann d tumrt nns rwasnt iyi tinnm
urar izil iy gan acnyal f ils nnm

ntta a rad nn issns isnfad i tmmara nnm
zuzzr t f yan am innan ad ur ttrgamt
kmmin ay nssumm anzgum ad 1li giny
tusit ay Isiy km dIn ay inrfal nnm

yan udar tgit ng yan ur ufiy ad km fly
1y ur nmun ar ka ttmliwil twada nny
agg"a rad t nmmalli nssus ig"drar nny
kmmi ay illa usafar n wattan lli giny
nra tasarut ha tt a lalla y ufus nnm

ssn ad tnnit uhu issrmi any yah nnm

id bu tillas is ka mmayn d uznzar nnm

xtanna ixsin ifl tt i tassast d unufl

afulki ha nn ulawn ay llan ur d imawn

ur d inrfal ay nn hban ur d tamart
timyurin ay iyi nn hban ad tn siggily

llan y ug"mmay amz a lalla ass a y ifassn
ml 1yl mad tannit ad am nml mad ttannayy
yan giy ur igan yat ad tn tanni tifawt.

timrzag

ama s iyzan i tudrt wada y illa wul
tammara ka rad ig asmun i wussan nnk
ul nns ar tn yattu d wida y ur llan
rad tn ittamn aynna s as inna yazzl srs
afus nns igllin imyar y trfufnt

ass ann imdi tidrfit a rad gis allan

a gan ismg i wul nns ar tn issamum

ma rad yaddr ma rad mu yals tallasin
imudan zun d ntta ka d iran ad asn sllan
a bu tadsa n yixf izzlfn ur a k™n ttamny
idr ak wattan iggi n tasa tadrt as

amtta ar tn tssntalt mqar a tallat

da nn iftar umtta nnun f iggi n wul nnun
da nalla yd nkki mac ur a nssalla yan
irzag ucacid nmyar t ur ay issihil

alliy urta t ssny uxsan as a t nrrag

a drn uxsan y tizi lli s riy ad tnt mdiy
sitti nn a kra flla timudan nnun

a tanna irzagn fllak tsut fllas aman

nkki ccly imrzig ur jju t nniy i yan

a nmyar timrzag ur sul nssin imim

a tudrt thaca yay ur sul tri anaw nny
tagudi inu ajddig nns utn s izuran
tuzzumt n ug"ns n tasa inu ay issuss amud
issudrt yan y tmyar ay ittrzza atig.

tudrt inu

yiwi da iran ad ay ismun a mu ttiniy

all iyi a yiwi ar aflla ut sri akal

mad nn iyaman zluzzu tn ad ig tirufin
1y akk™ nzda ng d agg"rn nkcm izrgan
niy akk" nga tinydin ugg"ar n yikad

ng asmun i wadu yinna s idda yasi ay
wanna yay laz nkki as a ttafan ayaras
1y ay imdi nddr gisn ur t sar nffay

as mqar arraw inu myarn giki tiram
ywid ur issnn is nga xtalli tn yurun
tayarast nna d i1y"i mdiy as a iyi ccin

a wid ittmayn f ad nmmt ur a iyi tafim
yan iran ay isiggl mani y ur lliy

yan idfarn izuran inw ur ad tn kmlln
tamazirt inu tmqqur ur tt yumi yid

a wada iran ad ay iny a sul ur iliy

nddr y waman wanna yay fad rad iyi sun
nddr y udrar nga zun d akal n darny
nddr y wadu n tmazirt ad ar ignwan
nddr giwn a yan innan ur nga matun
nddr giwn a yan igan yiwi tag"it ay

ir1 1y1 niy 1yi tugit azur nnk ny"1 t
darny a yad kra gis iddrn nddr gis

nkki d Imut a rad iggru yir ur nmmut
mta rad nmmt tasut ad ur ad iyi d taf
nkki ha nn syawsay mad iyi d issagg”an
maccan issusm 1yi yiwi ssnn is nga mas
tra gik mak a yiwi ad tbiddm f udar nk
tarwa inu gan igigiln iccan akuray

yan iran ad iyi isiggil yut tn y uqgllal

1y iduhda ar isnuful ajjn t 1 wakal

id 1li y irza uggug inw issn tn ku yan
nkki ad irzmn i waman y ass ad usin ay
yan gikny ur issnn a yucucf rad tn nyin

a mnck n yan iddm y tillas n waman

1y ittmzra ittubdar yat tkklit nttut

a ccan as mas 1y isawl yag"i sul awal
mgqar d ak"fay n tibbit ur jju t issumm
imakrn ug"rn aynna ssummn tssn tibbit
lliy ksudn ssntln any ayyur izra yan
snfln iyi tawnza kksn 1yi tizrzay

kssn iyi tiyzi inu d turrut surn f izuran
ran ad nmmt ad flla zzalln sul ar allan
irwa yak nit a yiwi ukuray ad k™n yut
ag'ns n unufl nnun ay tufam ayaras

1y ur iddy udar nnun ur ad 1yi tallam

a yan ik"dan 1 wadu inu ka rad iyi isiggil
riy nit ad nmun a wada iran ad iyi isiggil
mani y iyi da tufit mani y ur lliy

ils nk ila tammazin ttawkrafn ak

tbdrm ad nmun y tasukt ad nttall awal
nqql s tnbadt ad ay tnna sawalat

a tarwa nnm aynna gan siwnt tayuyyit
ywid issnn ad giy allan gisn tiglgad

1y immrks umtta d tadsa ig tatnziyt

1y yad irya ufrak nsskrm t s ibadan
tawada tra tiwizi xtalli tt inn ikkan

1y ur nmun y ulawn ur sar nmun

amtta iga iyi taqqayt ajj iyi ad allay

igr nna giy iran a isu ikk t uyaras

nkrz ayda n mddn iy d nkrn ar mggrn
gan ay igran isakan mad iyi nn iyaman
yinna y urmy awullu rzin 1yi tn idrfan
ag"lif 1y akk" msasan rad iny imudan
ad izug ifl taddarin yayl s imudal

illa giwnt wul a tizzwa ar ttemtatmt

1y d igan yat s yat ak"yamt y imakrn
immt ug"lif tmmt tammnt mmtn imudan.

69



uhuy

uhuy uhuy ayaras n yilad illas

arat amhawc tlsim adrbal nnun

sagsa anlli mani y iffy uyaras nnun
ibnkaln zun d akal munn d uyaras
nkk"ni ad t isastwan ngru gis asnnan

y ass ad y ifrn iggut mad t inn iyawln
ywalli t id yufan ikkus t 1 willi d imun
iskr gisn ilgmadn yan y tama n yan

ar Issan timlsa n ufgan ar izzigiz

ar kkatn y walln yan imann d uyaras
ad gin mddn ibukadn yan y tama n yan
ajjat any a yixf ad inw ur nra tammnt
ag"'lif iga azlmad i1gdl gis usafar

ur ngi bab n taddart ad nkks acawur
isaffn yilli s ngin ka mi ran aman
imma yid 1li iqqurn fln t y uzarig

ur d ngin f ad d iffal aman ittayn fad
af ngin d ad issukuf tama n uyaras

a wanna inufln iddu srs ad tn ttarmn
ad t inn issumm usngi urta ilkim aman
nnan iyi gnn a yixf inu y ug"ns n waman
nduf middn ar ay addran y ass a y isuyas

yilli nn ur ntam ay nssfld i yism nnay
ar ay addran adrn ay f ad ur nsawal
mad k inn ismatln a yixf inu f isuyas
uhuy uhuy amalu inu nssn t a tissit

a ywad ad iyi tmmalat ur igi winnay
adrdur d ubukad d ugnaw nkki ad t igan
afgan izmzr wadu nkkin ad t igan

tiwi giy tagut imikk agmmud imikk
yawi any uzmz imikk Ili nn iggaman
awal iy tn yad ufiy iddy ay umawal
iswingimn inu munn d wadu s ignwan
mgqar nzra nttu gar gayyu ka d rbiy
utat tmlm 1 warraw mamnk as ikkat
ttlmadat giy xtid iziln ma mu giy
tssyrim ay tillas ar tnt nmmal 1 warraw
tajjim ay timzgida truhm tinmal

1y mqqury ar ssmdayy afus i winnun
walli nn iddyn yadu d ad yufan ayaras
ufan inn tiyarasin ur ay ssufuynt

ufan inn amtta krzn i tasa azmmul

1y idr f wakal issu t yut s tulawin
izmnzr t wadu yamum yan as ikddun

ufan inn imugas fad rad ikks irafan.

usmal

nmatl ak a yixf inu nra a k nttannay
tisit nnay ur tgi ma y smuqqulay
hacay ixf inu a tisit ur a km nttannay
da 1yi tsignit y tizi nenna ad gim smuqqulay
a tisit n wiyyad ay nn ttannayay

da y tmmalla ixf inu yiklli t ur nssin
ma rad ay iml taysi nny ula tudrt nny
usmal nnay ur ay immal amr tillas
nyumu gisnt ar nsdlfu tifawin

a zuzzrnt tukad ad awknt kra yallan
asatm y ay ttannaym attuyn fllay
issugg”a ay ar fllay izzad ihatan
inmyurn a tifawin ad k"nt ikkusan
yan ur ittafn yat inyubu ngr tillas
aymis n darny a yusmal ittmsasan
inya tugna ns ngr middn ar ittnhiccim
iyal is ay ssrgamn 1y a iyi ittannay
ar sry isttaw itrsawn i ywid iy llan
usmal n darny ad yusin y tifawin

a fln ay tillas ajjin tillas i darny
tifawin da y usin ifka tnt i wiyyad
usmal n darny a yaymis n tazzanin
ma rad mu nslla ma rad nzr amr tilla.

ffy nit

giy yan y dar inna ggammiy mad d tmmunay
gily wiz a tasa inu ggammiy ma f nsmummuy
ywid ad am issutln ur ran a yimmi ad ng yiwim
da km inn ssaggugn ssaggugn iyi nn fllam
immut wul nnm a yimmi ssummnn d wiyya ak"fay nm
ulbu ka ad d iyaman iy t nssumm ad nkrruz
man aytma gan ywid am iran tillas

ur d nkki ad ugin a yimmi kmmin ad hacan
ha nn tayrma nnm ka d giwnt ran ur d awal
nkki da tt iran ar iyi ssignitn iy ar nsawal
nkki ad yusin amatar nnm ng it y ufus

mgqar tfissmt ssny is tssnt kigan

tssnt wida turut mgar km issumm kigan

ha nn ifssi nnm y ass a ar issiwid kigan

ad tn ur tamnt mqar am fsin y udar

tarwa nnm da k™nt issnn ur gan mk 1li ran

1y nut azmmazl s kiy ukin imudal

ttln ay s imurig ad iyi issalla ar d rmiy

iy nuda s imurig nnm ar nalla bla riy

ha nn tayffarin ussnt any adar d ufus

ils inu ka d nn iyaman iskr tayrit nnm

tarwa nnm yugi tn fad iy ka srm sawln

najj wid am issutln ad mmayn f tibbit

ak“fay nnm adu as a t issumum yiwim

nttr giwnt a yinna ad iyi tsawlt s wul nnm
tarwa nnm ccan akuray i1y ka sim sawln

riy ad ng'n iggi n wafud nnm tak"r any Imut
mac 1y nmmut nfl km id ad ur nra d ymkann
riy ad nmmay nyama d ng izm n wass ad

ar azkka rad ay nn adrn wida iyaman

rad nsy i yinna tidrfit mqar rad tg ul nny

ad d nfl tudrt ns 1 yimmi gg"izy akal

rad fllam nmmay mgqar ay akk" ur tannit
sagg"m a yinna yiwim ha nn kmmi ad nn ittyawal
ur ira timillut nnm iy ka srm sawln

ur ugin ad am ismd afulki da yam igan
ur ay zznzan awal nnm is a t grrun

ar t nsiggil amr y imawn iy d yaman
immi amzruy nnm ssan ay fllas wiyyad
wid k"nt imatrn skrn isakatn izzan

ar k"nt zznzan 1 wada iran ad km issay
ad sakn tazit ngratny iy as ufan

ad ay nn ssaggugn fllam ar 1y km ttuy

ar d akk” nmmay nttu tada nakka ngratny
awin tilumas inna day tagi yd nttat

mac a yimmi nkki ssny is tssnt kigan

ma y nufa timatarin urta jju tsawlt

tayri n tguri nnm ka d ay iskrn mk da giy
is sul mdaray rksn idammn inu d wiyyad
amta nzddig ur akk" rad gi ttkmmal tirmt
mad yaddran aytma yinn y rksn d umlal ann
amr azawad ay nn agurn d tarfufnt

fad ka s kkisn wayyad ayni gan tiram
usmal nny iga tidaf i tuggugt nny

ur ad k"tin amaziy amr kiy rad t ssckmn
rad tg inna tayuyyit nnm iggig tattuy

ad d drn ignwan f wakal fadd ad tsawal.

ar talla tmagit

zuy d usara lli ay innan ar talla tmagit

zuy disn lliy ay nnan ar talla tzrzit

Iliy riy ad aray urar ircm iyi tt y ufus

tfl asgsi y iggi n wul inw ar ay brrin

mun d isrsl tafudmt ad nzr mad d iyaman
mta iga usqsi win yan wass a nzdar ad t fasry
ad t nfl 1 yizmaz 1li d uckanin ad ay t mlin
ad km nsmagl f izrza lli darm ad ur gnfrn
nksud siwnt a lalla tanikt ad km ttyawal

1y gim adu n wanas asmrya rad km iffal
ad ay k"nt 1iqqil rbbi gar izmaz ar brrin

yat talxatmt ad sul iy"in idudan y ass ad
yan itahln 1y"1 srsnt asmun ad ur irul

krad ibzgan niy kkuz ad sul nsyryuc

tdda tfawut tawi tamlhaft ula idukan

trwl tfilut tawi tallubant a tig"ricin

irza uxlxal nkrf ifilu yilli y yakuf

idda nn srk ufus a yaddag n lhnna a k yazum
yakuf d isrsl ticicit ad iy"“in amras nns
tazult tnyuba tidt ar talla bla aman

iz d a yaddag n ttswik is k rmin iznk“ad
niy d is immut ueccaq niy d nkki ad inufln
manza tujjutin nnk a bu izula ymanin
manza lhdrt n trbatin tilli zrinin

mad izdarn ad ay mlin mani y nttut

manza aeccaq ad fllas nsmammi s wurar
yan mi ijdr wul ns ad d ackin ar darny

iy nn ur yagur amr nkki yuf ay iy nafud.

